
Un comezo agrada-
ble,un final feliz e un de-
senvolvemento entraña-
ble constitúen o conto
que baixo o título Velli-
ñas publica OQO Edito-
ra na colección O. É ao
mesmo tempo un texto
ateigado de valores e
quizais contravalores
que convén a pequenos
e maiores; a uns porque
é bo que aprehendan a
realidade dende a ópti-
ca dos adultos,a outros
porque o optimismo
que zumegan as páxi-
nas do volume os con-
taxia de alegría e ga-
nas de vivir.

Antea e Filipa son
dúas vellas que viven,
comen, dormen e so-
ñan xuntas, de modo
que un acto tan insig-
nificante como com-
patir un fideo é para
elas motivo de ledicia.
Non reparan no que
comer,senón no como
o fan e xuntas tecen as
súas vidas. Mesmo
cando nadan na abun-
dancia se manteñen
unidas e disfrutan
compartindo o que a
natureza lles regalou:a
súa amizade.Así o im-
posible convértese en
realidade e o desacou-
go e substituído por un

enérxico si á vida.
As pingas de irreali-

dade que adozan certas
páxinas aparecen aquí
en forma de elementos
máxicos que nos lem-
bran os contos tradicio-
nais, serven para captar
a atención do lector e

dalgunha forma amo-
san que cando un quere
é capaz de conseguir o
que se propón e o que é
máis importante, somos
capaces de facer cal-
quera cousa por aque-
les que queremos.

Valor engadido ad-

quiren os movementos
das protagonistas, por-
que viven a vellez coma
un renacer diario, cada
amencer é para elas mo-
tivo de ledicia e como
tal hai que disfrutalo.Por
extensión a ensinanza é
que paga a pena chegar
a vellos, porque a estas
alturas a vida/os días
ofrecen a posibilidade
de renacer e poñer en
práctica o tópico do car-
pe diem, xa que nada
hai que perder e moito
que gañar.

As ilustracións de
Fátima Alonso basea-
das nos acrílicos ofre-
cen planos medios atei-
gados de suxerentes
detalles que achegan á
narración unha lectura
de imaxes certamente
sorprendente.Diriamos
que o ton desenfadado
do relato vai acompa-
ñado plasticamente
dunha expresión e un-
has formas volumino-
sas nuns casos e dimi-
nutas noutras para que
o lector se recree na in-
significancia das cou-
sas e na solemnidade
do grandioso.

PITA,Charo,Velliñas,
OQO Editora, Ponteve-
dra,2009,PVP.12,50€

Un si á vida
Do grandioso e insignificnte

MARÍA NAVARO

Un xogo coas pala-
bras é Falou un queixo,
o libro dacabalo entre
a poesía e o teatro que
vén de publicar a escri-
tora alemá establecida
na Coruña dende hai
moitos anos Heidi
Künh-Bode (Eching,
Bavaria, 1945). E digo
dacabalo porque as on-
ce composicións que
compoñen o volume
conxugan o diálogo, a
conversa entre varios
animais as máis das ve-
ces, coa poesía e moi-
tas características e re-
cursos propios
desta, tales co-
mo rima, rit-
mo, paralelis-
mos, hipérbo-
les ou alitera-
cións.

Cada un
destes capítu-
los amósanos
un xeito de xo-
gar coas pala-
bras, coa ima-
xinación e nal-
gunhas oca-
sións mesmo
co absurdo.
Así, unha pre-
s e n t a d o r a
adoita introdu-
cir un persona-
xe que despois
comeza un
diálogo con
outro e que
nunca sabe-
mos como po-
de rematar.

Queixos, cabalos,
moscas,cucos,ras,pata-
cas,raposas,a Terra,ver-
mes, corvas, cabuxas,
bruxas ou sardiñas fan
uso da palabra nas pá-
xinas de Falou un
queixo. Convértense
nas voces poéticas de

aloucadas e fondas
conversas.Algunhas de
contido máis intenso
como por exemplo a
de Leo coa súa irmá a
Lúa e outras máis hu-
morísticas como a da
mosca que remata
afundida na marmela-

da.
Mais sexa

cal sexa o
motivo prin-
cipal de ca-
da unha o
que é co-
mún é o su-
xestivo em-
prego da lin-
guaxe poéti-
ca en rimas
consecut i -
vas que de
súpeto se
rompen e
que conse-
guen un rit-
mo áxil,
apoiado á
súa vez no
contido e no
uso de ver-
bos de ac-
ción e mo-
v e m e n t o
que dotan o
texto de vi-

da e dinamismo. Polo
que é doado imaxinar
ben unha guerra dia-
léctica en verso entre
unha corva e unha
poeta brasileira ou
bem un queixo de bóla
cantando e bailando
coa nena Milena. Mais
tamén é de salientar o
emprego do léxico e as
brincadeiras con sinó-
nimos que chegan até
se converter no tema
principal dalgunha das
composicións onde se
xoga con palabras co-
mo fachinela, clara-
boia, fiestra ou ventá, á
beira de moitas outras
semellantes que rema-
tan por dar sentido a
unha case que surrea-
lista conversa.

Incide xa que logo
este orixinal poemario
dialogado no carácter
lúdico e creativo da lin-
guaxe, na posibilidade
de crear unha atmosfe-
ra irreal e fantástica
mais crible e doada de
interiorizar ao tempo
conxugando palabras
e situacións anómalas.

Unha obra diferente
dunha autora intere-
sante que malia ser ale-
má sentiu a necesida-
de de aprender,falar,es-
cribir e rematar facen-
do súa a lingua galega.
KÜHN-BODE,Heidi,
Falou un queixo,Ed.
Galaxia,Vigo,2009,PVP.
12,80€

Poesía
e Teatro
Ludismo creativo

Sobre o racismo lingüístico
María Pilar García Negro (ed.)

Edicións Laiovento. 14€

Seis profesores e profe-
soras e mais un xuiz son
os autores do presente vo-
lume.Todos eles naceron
na Galiza en décadas con-
secutivas do sé-
culo XX,e non é
por casualida-
de que todos
eles conflúan,
con estilos e ar-
gumentos pecu-
liares, no mes-
mo propósito:
contribuíren a
que o edificio

da normalización de usos
sociais da lingua galega
siga erguendo a súa con-
trución, para que alber-
gue a cada paso máis ga-

legas e galegos.
Todos eles coin-
ciden en dese-
xaren un futuro
manifestamen-
te mellorado
para o galego, e
en traballaren
desde ámbitos
diversos para o
conseguir.

Quen matou a Inmaculada
Marina Mayoral

Edicións Xerais. 14,45€

Pouco despois da Gue-
rra Civil española morren
no patio da casona de
Braña, en circunstancias
estrañas, Inmaculada de
Silva, unha fer-
mosa rapaza da
alta burguesía
galega, e Antón
do Cañote, un
maquis consi-
derado un he-
roe.Moitos anos
despois, Etel,
unha descen-
dente de Inma-

culada, decide ser escrito-
ra e ponse a investigar so-
bre o asunto.Axúdana un-
ha prima súa e Juancho,
un rapaz do que se namo-

ra. Que ocorreu
no patio da Bra-
ña? Terán que
ser os lectores
os que decidan
o que aconte-
ceu no pasado
e o que está a
ocorrerlles aos
personaxes do
presente.

Torres, varas e demos
Carlos Barros

Editorial Toxosoutos. 14€

Nesta obra investígase a
grande revolta irmandiña
na ría Muros-Noia,con espe-
cial atención ao desapareci-
do castelo de Outes,obxec-
to das iras xusticieiras dos
campesiños e
cidadáns dos
seus arredo-
res.Amósase
que, malia a
crenza xeral
na época de
que a Santa Ir-
m a n d a d e
caera do ceo

para combater aos cabalei-
ros do demo,a relebión so-
cial de 1467 ten tamén os
seus antecedentes nas vilas
e parroquias dos concellos
de Noia,Muros,Outes e Lau-

seme.Actualí-
zase tamén a
historia da
Baixa Idade
Media nos
portos occi-
dentais de
Compostela e
os seus alfo-
ces.

Kafka e a boneca viaxeira
Jordi Sierra i Fabra

Editorial Galaxia. 11,50€

Velaquí un libro que fa-
la dun misterio: o que
xunguiu o escritor Franz
Kafka cunha nena que
perdera a súa boneca. Pa-
ra consolala, o
grande escritor
foille contando,
paseniño e a
través de cartas,
o periplo polo
mundo da bo-
neca perdida.
Sen dúbida, es-
te é un libro
que, dende as

primeiras páxinas, conta-
xia emoción e paixón po-
la literatura. A tradución
do catalán é de Carmen
Torres,e as ilustracións de

Minia Regos. O
volume está
adicado a rapa-
ces a partir de
12 anos.Kafka e
a boneca viaxei-
ra levou o Pre-
mio Nacional
de Literatura In-
fantil e Xuvenil
2007.

